
Навр
ўз – баҳор байрами
)


Зал байрами безатилган. “Чаманда гул” (ўзбек халқ мусиқаси) куйи янгорайди. Залга қувнаб, ўрта гуруҳ болалари кириб келадилар.

Бошловчи: 
Майса бошин  кўтарди ердан,
Гулбаҳордан бермоқда дарак.
Қушлар қўшиқ, соз куйи билан 
Гулбаҳордан бермоқда дарак.
				(М.Абдусаматова)

Ассалому алайкум, ширин-шакар ўғил-қизларим! Атрофга бир назар ташланг. Қандай чиройли! Табиат яшил либосга ўранган. Йилнинг энг чиройли фаслида қир-адирларда чучмома, бойчечак, лолақизғалдоқлар очилган. Ўлкамизда баҳор кезмоқда. Бу фаслда қандай байрамни нишонлаймиз?
Болалалар: - Наврўз байрамини нишонлаймиз.
Бошловчи: - Жуда тўғри, Наврўзни ҳар йили зўр қувонч, катта тайёргарлик билан кутиб олиш элимизнинг энг яхши одатларидан бири бўлиб қолган. Қўшиқлар  айтиб, рақсга тушганлар. Хурсандчилик қилганлар. 
Карнай-сурнай садоси янграйди. Беқасам чопон кийиб, белига қийиқча боғлаган, оёғига этикча кийган бола от (бутафория) миниб залга киради.
Бола: -  Ҳо-ой, болалару, болалар!
Эшитмадим деманглар! Бугун боғчамизда Наврўз байрамига бағишланган катта сайл бўлади. Ҳаммангизни сайлга таклиф этамиз. (Жарчи чиқиб кетади).
Бошловчи: - Вой, қандай яхши болалар. Мана, биз ҳам сайлда қатнашадиган бўлдик. Энди навбат, сизларга. Марҳамат болалар!

Бола: -Биз баҳорда чиқамиз,		Бола: - 	Далаларда очилди,
		Далаларга, боғларга.				Гунафшалар, лолалар.
		Гуллолалар очилган,				Бизга учиб келишди.
Кўм-кўк майсазорга.				Майна, булбул, саъвалар.
	
Бола: - Бир томондан қизчалар,
 Гуллар териб ўйнашар.
 Бир томонда қушчалар,
 Бизни қутлаб сайрашар.

Бола: -  Қўлларида соз билан,				Баҳорни кутинг боғда, 
  Гул-ғунча пардоз билан.			Боғ эмас дала жойда.
  Учиб турна ғоз билан,				Қушлар  сайралар чоғда,
  Ўлкамга баҳор келди.				Севимли баҳор келди.
Болалар “Гуллар” қўшиғини куйлайдилар. (Ж.Нажмиддинов мусиқаси). Қизлар қўлда гуллар билан рақсга тушадилар.
Бошловчи: - Рахмат қизлар, жуда чиройли рақсга тушдингиз.

Бола: - Баҳор келди, гулбаҳор,		Бола:  - Бинафшахон, бинафша,
Этагида гул тутиб.			     Кулишларинг чиройли.		Бизга интиқ лолазор,			     Боғимизда очилиб,
Қирлар бағрида кутиб.			     Туришларинг чиройли.

Бола: - Атроф тўла ҳар хил гул 	Бола: -   Ҳамма чиқар далага,
Чучмомаю, бинафша			     Бинафшалар тергани.
Бизнинг кўкламалар буткул		     Мен ҳам тердим гулдаста,
Чиройлидир ҳамиша.			     Онамизга бергани. 

Болалар тарафма-тараф бўлиб, “Биздан сизга ким керак?” айтим-ўйинини айтишув тарзида куйлайдилар. (Я.Қурбонов шеъри, М.Насимов мусиқаси).
Шу пайт момақалдироқ гумбурлайди.
Бошловчи: - болажонлар, эшитмаяпсизми, момақалдироқ гумбирлаяпти. Ҳозир ёмғир қуяди. Тезроқ панага ўтамиз.
“Ёмғир-ёғалоқ” ўзбек халқ болалар қўшиғини куйлайдилар.
Бошловчи: - Мана, болалар ёмғир ҳам ёғиб ўтди. Қаранг, қуёш чарақлаб чиқди. Вой, эшик тақиллаяпти. Қарайчи ким экан?
(Камалак қизчани бошлаб киради). Болажонлар, Камалакой меҳмон бўлиб келибди. Киравер, Камалакой!
Камалак: - Ассалому алайкум, болалар!
Ҳамма: - Ваалайкум ассалом, Камалакой!
Бошловчи: - Келганинг жуда яхши бўлди-да, Камалакой. Бизнинг боғчамизда Наврўз байрами сайли бўлаяпти. Болалар, Камалакнинг кўйлагига қаранглар жуда ранг-баранг экан-а?
Болалар: - Оқ, қизил, сариқ, яшил ... Лентаси ҳам турли рангда экан.
Камалак: - Сизларни, Наврўз – баҳор байрами билан табриклайман! Сизларга гулчамбарлар, тол баргидан сочбаргаклар келтирдим, мана тақиб олинглар.
Болалар бошларига гулчамбарлар, сочбаргакларни тақадилар. Камалак билан биргаликда қўшиқ куйлайдилар, ўртада иккита қизи рақсга тушади. 
“Қўшиғимиз авжида” айтим-ўйинини ижро этадилар. (Ғ.Комилов шеъри, Т.Азимов мусиқаси).
Қўшиғимиз авжида,
Лайлум-лалалум.
Ўртага туш Мавжуда,
Лайлум-лалалум.
Бизларга жўр бўлинглар,
Лайлум-лалалум.

Шеър:	“Чучмома”
Бола:	- Хипча белли эй, кўкат,
Қайси боғнинг гулисан?
Очиғини бизга айт,
Қай фасл сунбулисан?
Мен ўтлоқнинг қизиман,
Онам баҳор-чучмома.
Мен баҳор юлдузиман,
Мен – чучмома, чучмома!
“Бахтли эркатой” хазил қўшиғини куйладилар. (Т.Тошматов мусиқаси).
Бошловчи: - Болалар, энди мусобақа ўйнаймиз. Аввал қизлар, сўнгра ўғил болалар мусиқага мос рақсга тушадилар. Марҳамат қизлар!
Камалак:  -  Қизлар ҳам, ўғил болалар ҳам мусиқага мос рақсга тушдилар. Раҳмат, дўстларим. Энди мен борай.
Шу пайт патнисда кўк сомсолар кўтариб, “Чўпон бола” киради.
Чўпон бола: - Ассалому алайкум!
Ҳамма: -  Ассалому алайкум!
Чўпон бола: -  Мени танимадингизлар-а? Мен чўпон бола бўламан! Дадам, ойим ваакаларим билан анави қирда яшаймиз, ўша ерда қўй боқамиз. Узоқдан  сизларни сайлга чиққанлигингизни кўриб қолдик. Ойимлар кўк сомсалар ёпиб, сумалак пишириб, сизларга бериб юбордилар.
Бошловчи: - Чўпон бола, сен жуда вақтида келдинг-да. Мана, Камалак ҳам шу ерда.
Чўпон бола: - Жуда яхши. Ҳаммамиз биргаликда кўк сомса еймиз. “Чамангул гул” куйи янграйди. Ҳаммалари гиламчага ўтириб, кўк сомса ва сумалакдан тановул қиладилар.
Камалак: - Болалар, сизларга катта раҳмат. Сайл менга жуда ёқди. Энди ҳар йили Наврўз байрамини сизлар билан  бирга нишонлайман. Хайр болалар!
Чўпон бола ҳам хайрлашиб чиқиб кетади.
Ҳамма: - Хайр Камалак, хайр Чўпон бола!
Болалар учтадан, тўрттадан, тўп-тўп бўлиб, қизларнинг бошларида гулчамбар, сочбаргак қувнашиб, сайл ҳақида гаплашиб чиқиб кетадилар.
 (
Сизга таъзим, 
азиз устозлар
)






Зал байромона  безатилган. Мусиқа садолари остида болалар қўлларида гуллар, шарлар билан кириб келадилар.
Бошловчи: - Ассалому алайкум, хурматли  меҳмонлар! Сизларни умумхалқ байрами – Устоз ва мураббийлар куни билан чин юракдан  табриклаймиз!
Сиздан бошланади асл татафаккур,
Мунис муаллимлар, сизга ташаккур!
				(Абдулла Орипов)
Бола: 		- Бошда фикр нури-гавҳар,
Болаларга устоз сарвар.
Қалби тоза гуллар қадар,
Ҳамма: 	- Бу устозлар, устозлар!
Бола: 		- Ишимизда гар сезга нуқсон,
			Юрагида турар, тўфон.
			Тунлар бедор қийналади жон.
Ҳамма: 	- Бу устозлар, устозлар!
Бола:		- Иши билан  дили бирдир,
			Дўсти ёрга шириш тилдир.
			Тўлқин урса Аму-Сирдир,
Ҳамма: 	- Бу устозлар, устозлар!
Бола: 		- Мустақиллик хуш замона,
Хуш замонга у  парвона
			Юртим, элим, дея ёна,
Ҳамма: 	- Бу устозлар, устозлар!

“Боғча апа, бўлманг хафа!” қўшиғини куйлайдилар. Гул ва шарлар билан “Байрамингиз муборак” рақсини ижро этадилар.
Бошловчи: - Президентимиз Ислом Каримов фармонига биноан 1997 йили 1 октябрни “Ўқитувчи ва мураббийлар куни” – умумхалқ байрами деб, эълон қилинди. Болажонлар, устоз деганда кўз олдингизда қандай инсонлар намаён бўлади?
Бола: - Бизларга одоб ва ахлоқни ўргатувчи опамиз.
Бола:	- Бизларга турли хилдаги ақлий ва миллий ўйинлар ўргатувчи опамиз.
Бола: - Улар бизларга тинмай билим берадилар, ҳисоб-китобни ўргатадилар.
Бола: - Улуғларни эслашни,
Ҳикматларни ёдлашни,
Ватанни эҳзозлашни,
Ҳам қўйнида яйрашни,
Булбул бўлиб сайрашни,
Ўргатади опамиз.
Бошловчи: -  Баракалла, жуда тўғри топдингиз. Устоз ана шундай улуғ зотдир. Бугун қалбимиздан она каби жой олган устозлар қанча ширин сўзлар, шеърлар айтсак, шунча кам.
Бола: - Ассалом, айтамиз сизга азизлар!
Минг калом айтамиз, сизга устозлар.
Ассалом, сўзидай азиз бўлингиз,
Энг қувноқ, энг шодон инсон бўлингиз.
Бола: - Бутун байрам тантана,
Байрамингиз муборак.
Азиз устоз, мураббий,
Айёмингиз муборак!
Бола: - Тонгда туриб, опажон,
Бизни дея шошамиз.
Бизни кўриб узоқдан,
Қайноқ қучоқ очамиз
Бола: - Сиздан олдик кўп билим,
Ўргатдингиз толмасдан. 
Оналарни севишни,
Унга кўмак беришни.
Бола: -  Бу оламни асрашни,
Одам бўлиб яшашни.
Боғда гулзор ярашиб,
Боғбон бўлиш ўргандик.
Бола: - Боғларимиз оралаб,
Гуллар  тердик саралаб.
Гулларнинг энг сарасин,
Сизга бердик дастлаб.
“Қари наво” ўзбек ҳалқ  куйига рақс ижро этадилар.
Бошловчи:  - Азиз болажонлар, устозларнинг бурч ва вазифалари сизларга таълим тарбия бериш бўлганидек, шогирдларнинг ҳам Ўзбекистон устозлари олдида бурч ва вазифалари бор. Қани, ана шу бурч ҳақида ким айтади?
Бола: - Устозга итоатли бўлиш, насихатларига риоя қилиш.
Бола: -  Устознинг душмани билан дўст тутинмаслик.
Бола: -  Устозни қариндош – уруғларини ҳурмат қилиш.
Бола: - Устоз қувончи ва қайғусига шерик бўлиш.
Бола: - Устозига ҳамиша рост сўзлаш.
Бола: - Устозини хафа қилмаслик, унинг сирларини сақлай билиш.
Бола: - Устози олдида хокисор бўлиш.
Бола: - Ўзининг ёмон одатларини тарк этиш.
Бошловчи: - Баракалла, болажонлар, жавобларингиз мени мамнун этди. Мен бувижонимдан эшитган бир ривоятни айтиб бераман. (Ривоят айтади).
Бошловчи: - Азиз устозларни улуғловчи қандай мақолларни биласиз?
Бола: - Устоз – отангдай улуғ.
Бола: - Устоз кўрмаган шогирд
Олам сирини билмайди.
Бола: - Устозлар ақли – донолар нақли.
Бола: - Устоз ой – шогирдга берар чирой.
Бола: - Устоз қуёш – ёшларга бўлар бош.
Бошовчи: - Раҳмат, жуда яхши мақолаларни билар экансизлар. “Боғчамиз” украина халқ қўшиғини куйлайдилар.
Бошловчи: - Устозларни улуғловчи яна қандай шеърларни биласиз?
Бола: - Устозларим бор бўлинг,
Бургут бўлинг,сор бўлинг.
Суянувчи тоғ бўлинг,
Бахтимизга соғ бўлинг.
Бола: - Ўткирлашди зеҳнимиз,
Сизга ошди меҳримиз.
Тўлиб тошди қалбимиз,
Бахтимизга соғ бўлинг.
Бола: - Меҳр суви ичирдингиз,
Ишларимиз текширдингиз.
Хато қилсак кечирдингиз,
Бахтимизга соғ бўлинг.
Бошловчи: - Азиз устозлар, ҳамкасб дўстларим, сиз билан бизнинг олдимизда буюк вазифа, яъни – келажаги буюк юртнинг соғлом авлодларини ҳар томонлама етук ва баркамол инсон қилиб тарбиялаш турган экан, ана шу шарафли вазифани бажаришда сизларга сабр-тоқат ва омад тилаб қоламан!
Бола: - Қанчалар бахт эрур ушбу онларда,
Устоз аталмиш зотларга таъзим.
Мен шоир эмасман, битолмам баёт,
Лек фақат  истагим ташаккур айтмоқ,
Сиз каби буюк зотлар номига.
Бола:  - Оллоҳим яратиб, одамий зотни,
Тақсимлаб бермиш вазифаларни.
Сизларга юклабдир буюк вазифа.
Сиз жажжи гўдакни азалдан йўллаб,
Ўргатар экансиз одоб-ахлоқни.
Бола: - Салом бериб, ақил олишни, 
Ҳурмат қилиб, иззат кўришни.
Бобо-ю, момоларга таъзимда бўлиб, 
Урф-одатларни сақлаб қолишни,
Оламни асрашни, одам бўлишни,
Гулзор яратиб боғбон бўлишни.
Бола: - Барча эзгуликни ўргатган сизлар
Яна бир бора эгиб бошимиз
Сизларга қилгумдир таъзим ва таъзим,
Ҳамма: - Азиз, меҳрибон, мунис, Устозим!

Болалар “Юртим” қўшиғини куйлайдилар. (Г.Қучфарова мусиқаси)

Бошловчи: - Мана  шундай, маъсулиятли касб эгалари бўлмиш устоз мураббийлар, жажжи болажонларга бор меҳрини бериб, сабр-тоқат билан меҳнат қилаётган тарбиячилар, бутун халқимизнинг ҳар бир куни байрам бўлсин!

